
Ka letSatSi le, mengwaga ye 31 ye e fetilego, Mopresidente Nelson Mandela o tSwele
masorong a Kgolego ya Victor Verster a lokologile, e le mohlala wo o phelago wa

kgotlelelo le tia bja batho ba Afrika Borwa.

Mengwaga ye e nyakilego go ba ye 40 milione, phediSano ya diphedi ye e

kgethegilego e ile ya ba gona mo ntlheng ya borwa bja khonthinente ya Afrika.

Semela sa Malewaneng seo se bitSwago Fynbos Biome, yeo e tletSego go ralala le
Kapa, e na le dipharologantshi tSe di swanago di nnoSi kudu go feta dimela ka moka

tSe di hwetSwago lefaseng.

O kgona go kgotlelela dilemo tSa komelelo, tSa go fiSa le marega a go tonya ao go

nago dipula. Ke semaka ka go fapafapana ga ona.

LetSoba la rena la bosetShaba, la Mophrothea, ke mohuta wa malewaneng.

Ge ke bula Khonferentshe ya boraro ya DipeeletSo tS8a BosetS8haba ngwageng wa go
feta, ke boletSe ka ga dipharologantShi tS8a moswananosi t§a Mophrothea tSeo di

swanago le semelo sa rena sa bosetShaba.

Seo se swanago se nnoSi kudu ebile se kgethegilego ka ga malewaneng ke gore ge

o tla kgona go phela lebaka le letelele, o hloka mollo.

Bonyane gatee mengwaga ye mengwe le ye mengwe ye masomepedi, semela sa
malewaneng se swanetSe go hwa ka mollo wa dithempheretShara t$a godimo kudu

go dumelela gore phediSano ya diphedi e tsoSoloSwe le go gola leswa.

Selemo ka moka, matlakala ao a tShumilwego ke mollo a dula a hwile. EupSa ge
dipula tSa lehlabula di bowa, dipeu di thoma go mela, gomme le sona se thoma go

hloga gape.

Dithaba di tlala ka botala bja bophelo bjo boswa ka ge dimela tSeo peleng di bego di

bonagala o ka re di gomeletSe di thoma go gola ka maatla go feta le peleng.



Rena, batho ba Afrika Borwa, mo ngwageng wo o fetilego re itemogetSe mathata a

masoro kudu.

Go swana le mollo wa hlaga wo o tShumago ditShaba fao go metSego semela sa
malewaneng, leuba leo le bolayago le hlasetSe lefase, la tlogela masetlapelo fao le

fetilego gona.

Le ge go le bjale, go swana le semela sa malewaneng seo se tiillego sa naga ya

rena, le rena re laeditSe go ba le kgotlelelo ka ditsela tSe ntSi.

Mo mengwagakgolong ye meraro, re bile batSwasehlabelo ba kgatelelo, ba go

tSeelwa naga le ba ditiro tSa go hloka toka.

Gomme mo mengwagakgolong ye meraro, re ile ra lwantShana le ditiro tSeo.

Ditiragalo tSa bohlokotsebe ka baka la tlhhokego ya tokologo di ka be di ile t5a re

tShosa, eupsSa ga se t3a re tSeela maphelo.

Dipula tSa temokrasi di ile tSa tlisa tsoSoloSo le mathomo a setShaba se seswa.

Re ile ra kgona go tSwa nako le nako gape go dikgotlompo t8a leswiswi gore re tliSe

letSatSi le leswa.

Ge re lebeletSe tshenyo ye kgolo yeo e bakilwego ke bolwetSi bjo, re a tseba gore go
swana le semela sa malewaneng, go swana le bao ba phetSego mo nageng ye pele

ga rena, re tla tsoga gape.

Go SetSe go fetile nako ye e nyakilego go ba ngwaga go tloga mola Afrika Borwa e
itemogelago bolwetSi bja corona bjo bo sego bja ka bja bonwa, bjo bo bitSwago
COVID-19.

Go tloga ka yona nako yeo, batho bao ba nyakilego go ba ba milione o tee le seripa

ka mo nageng ya rena go tsebja ba ile ba fetelwa ke baerase ye.



Batho ba go feta ba 45 000 go begilwe gore ba hlokofetSe ka lebaka la bolwetsi bjo.

Dipalopalo tSe di laetSa kanegelo ya batho yeo e nago le masetlapelo le mahloko.

Ga go lapa, setShaba goba lefelo la moSomo leo le sego la lahlegelwa ke motho yo

ba mo tsebago, yo ba Somago le yena le yo ba mo ratago.

Se gape ke kanegelo ya setShaba seo se nago le kgotlelelo le go tia.

Go kgotlelela ga moSomi wa sepetlele yo — letSatSi le letSatSi, boSego bjo bongwe le
bjo bongwe — a yago moSomong go ya go pholoSa maphelo, a tseba gabotse gore,

yena ka boyena, o mo kotsing ya go fetelwa ke bolwetsi.

Se ke kanegelo ye botse ya kgotlelelo ya mohlankedi wa maphodisa, wa masole,
mosSomi wa ditirelo tSe bohlokwa, mohlokomedi le baSomi ka moka bao ba Somago
fao go nago le balwetSi, bao ba dirilego gore naga ya rena e bolokege, gore batho

ba rena ba hwetSe dijo le gore ekonomi ya rena e tSwele pele.

Ke kanegelo ya lerato le naga le kwelobohloko.

Ke ya setShaba seo se ipopilego ngatana ye tee go IwantShana le COVID-19 ka

mekgwa ye e sego ya ka ya bonwa go tloga mola temokrasi e thomago.

Go feta tSe ka moka, masetlapelo a a utollotSe semelo sa mmakgonthe sa setShaba

sa rena seo se makatsago.

A utollotSe moya wa batho bao ba ganago go fenywa.

Ke moya wo wa Afrika Borwa wo o swanetSego go hlohleletSa sephetho sa rena sa
go aga ekonomi ye mpsha yeo go yona batho ba lekanago, ye kaone le setShaba sa

go ba le toka kudu.

Ngwaga wo re o swerego o swanetSe go ba nako ya diphetogo, ya kgatelopele le

tsoSoloSo.



O swanetSe go ba ngwaga wo go wona re tSwelelago.

Wo ga se ngwaga wa setlwaedi, ebile ye ga se SoNA ya setiwaedi.

Ka fao mo mantSiboeng a ke tla bolela kudu ka dilo tSe bohlokwa tSeo re di beilego

pele mo ngwageng wa 2021.

Sa mathomo, re swanetSe go fenya leuba la corona.

Sa bobedi, re swanetSe go akgofiSa tsoSoloSo ya ekonomi ya rena.

Sa boraro, re swanetSe go tsenya tiriSong mananeo a rena a tso$oloso ya ekonomi

ka nepo ya go hloma mesomo ya go ya go ile le go hlohleletSsa kgolo ye e

akaretSago mang le mang.

Gomme sa mafelelo, re swanetSe go IwantSha bomenetSa re maatlafatSe Mmuso.

Mo dibekeng tSeo di tlago, re tlo rarolla dikokwane tSe dingwe tSe bohlokwa tSa

lenaneo la mmuso la ngwaga.

Se bohlokwa go tso$oloSo ya naga ya rena ke phetolo ye e sa tekatekego le ya

kakaretSo ya go fenya corona.

Afrika Borwa e sa tSwa go tSwa go lephoto la bobedi la diphetetSo tS8a corona go

tloga mola e gorogago ka nageng ya rena ka Hlakola ngwageng wo o fetilego.

Ka ge e be e bakwa ke mohuta o moswa wa baerase ye, lephoto la bobedile bile

Soro kudu gomme le bakile tahlegelo ye kgolo ya maphelo go feta lephoto la pele.

Le ge go le bjale, tahlegelo ya maphelo nkabe e fetile mo.

Ge nkabe re se ke ra dira ka pela go iletSa mesepelo le ditiro t§a batho, ge nkabe re

se ke ra beakanyetSa mafelo a rena a maphelo, ge nkabe Afrika Borwa e se ke ya



obamela ditshepedisSo tSa motheo tSa maphelo, masetlapelo ao a bakilwego ke

corona nkabe a ile a ba ao a mpefetSego.

Mo ngwageng wo, re swanetSe go dira se sengwe le se sengwe ka fao re ka

kgonago ka gona go laola le go fenya leuba le.

Se se ra go maatlafatSa matsapa a rena a thibelo ya baerase le go maatlafatSa

tshepediSo ya rena ya maphelo.

Se gape se ra gore re swanetSe go phethagat3a lenaneo la kgoparara la moento ka
nepo ya go pholosa maphelo le go fokotSa diphetetSo kudu go ralala le setShaba ka

moka.

Peleng mo bekeng ye, re ile ra tsebiSwa gore ye nngwe ya meento yeo re e rekilego,
e lego meento ya AstraZeneca, e fana ka tShireletSo ye nnyane go diphetetSo tSe
fasefase go fihla go tS8a magareng tSa mohuta o0 moswa wa baerase ye wo o
tsebjago bjalo ka 501Y.V2.

Se ke go ya ka dikutollo tSa peleng tSa dinyakiSiSo tSeo di dirilwego ke basomi ba tSa

.....

Re reta baSomi ba ba tSa mahlale ge ba etile pele dinyakiSiSo tSe le go fana ka

bohlatse bjo boswa bjo bo lego bohlokwa gore re hlahle magato a rena a baerase

ye.

Ka ge bjale mohuta wo wa baerase e le ona o tletSego ka mo nageng ya rena,
dikutollo tSe di na le diabe tSe kgolo go lebelo, thamo le tatelanyo ya lenaneo la rena

la moento.

Le ge e le gore se ga se a swanela go ditela go thomiSwa ga lenaneo la moento

kudu, se tla ama kgetho ya meento le ka fao e abjago setShabeng ka gona.

Kgato ya mathomo ya lenaneo la rena la moento, yeo e nepiSitSego basomi ba tSa

maphelo le ba bangwe bao ba Somago fao go lego balwetsi, bjale e tla Somisa



moento wa Johnson & Johnson, wo o laeditSwego gore o Soma gabotse kgahlanong
le mohuta wa 501Y.V2.

Re hweditSe dilekanyo tSe dimilione tSe senyane tSa moento wa Johnson &

Johnson.

Morwalo wa mathomo, wa dilekanyo tSe 80 000, o tla fihla ka mo nageng bekeng ye

e tlago.

Merwalo ye mengwe go tSwela pele e tla fihla mo dibekeng tSe di tlago tSe nne,
gomme ya fihla palomoka ya meento ye seripagare sa milione ya Johnson &

Johnson.

Diprofense ka moka di na le maano ao a lego gona a go aba meento ye ge meento

ya mathomo e fihla.

Ke rata go leboga diprofense ka ga maemo a tSona a boitokiSetSo bja go

phethagatSsa moSomo wo o mogolo wo re lego kgauswi le go o thomisa.

Godimo ga fao, re hweditSe dilekanyo tSa meento tSe 12 milione go tSwa go lekala la
lefase ka bophara la COVAX.

TSona di tla tlaleletSwa ke meento ye mengwe yeo e hwetdwago ke Afrika Borwa ka
go diriSa Lekala la Sehlophatshomo sa Meento sa Afrika la Mokgatlo wa Selekane
sa Afrika (AU).

Pfizer e re tshephiSitSe dilekano tSa moento tSe 20 milione, gomme yona e tla

thomiSa ka go e tliSa ka mo nageng mafelelong a kotara ya mathomo.

Re tSwela pele ka ditheriSano tSa rena le batSweletSi ka moka ba meento go
netefatSa gore re hwetSa dipalo tSe di lekanego tSa meento tSeo di swanetSego

maemo a rena.



Maphelo le polokego ya batho ba rena di tSwela pele go ba tlhhobaboroko ye kgolo go

rena.

Dihlare ka moka tSeo di tsentSwego ka mo nageng di a hlokomelwa, tSa sekasekwa,
tSa nyakiSiSwa, tSa hlahlobja le go ngwadiSwa ke Bolaodi bja Taolo ya DitSweletSwa
tS8a Maphelo bja Afrika Borwa (SAHPRA).

Re tlo tSwela pele go Somisa mokgwa wo o etilwego pele ke mahlale wo o re

SometSego gabotse go tloga mathomong a leuba le.

Go atlega ga lenaneo la moento le tla bota go diriSana ka mafolofolo magareng ga

makala ka moka a setShaba.

Re hlohleletSwa kudu ke go kgatha tema ka mafolofolo ga lefapha la kgwebo,
basomi, intasteri ya maphelo le kudukudu ditlamo tSa kalafo, go lokiSetSa lesolo le
legolo le la moento.

Ka ge re fentSe le peleng, re tlo fenya gape gomme ra tSwelela.

Eupsa ga se fela bolwetSi bjo bjoo re swanetSgo go bo fenya.

Re swanetSe go fenya bohloki, tlala, thokego ya meSomo le thokego ya tekatekano.
Re swanetSe go fenya masaledi a go beela ba bangwe thoko le go tSeela batho
naga ao a tSwelago pele go hlokisa batho menyetla, gomme masaledi a a
mpefaditSwe kudu ke leuba le.

Ge ke be ke fana ka polelo ya SoNA ka mo Ntlong ye ngwageng wo o fetilego, ga a
gona wa rena yo a ka bego a ile a nagana ka fao — mo tekanong ya dibeke tSe

mmalwa — naga ya rena le lefase la rena le ka be le fetogile kudu ka tsela ye.

Maano a rena a ile a swanelwa ke go fetoSwa gore re arabele maemo a tShoganetSo

a lefase ka bophara.



DitekanyetSo di ile tSa swanela ke go bewa pele gore di thuSe ka bothateng bjo

gomme mananeo a mantsi a ile a swanela ke go beelwa thoko.

Mo ngwageng wo o fetilego, Afrika Borwa e itemogetSe go phuhlama kudu ga kgolo

le thatlogo ye kgolo ya tlhokego ya meSomo.

Bohloki bo a oketSega. Tlhokego ya tekatekano e a hlatloga.

Ka kotareng ya boraro ya 2020, ikonomi ya rena e be e le ye nnyane ka 6% go fetwa

ke ka fao e bilego ka gona ka kotareng ya mafelelo ya 2019.

Go bile le batho bao ba fokotSegilego ka ba 1,7 milione go bao ba Somago ka
kotareng ya boraro ya 2020 go feta ke ka fao ba bego ba le ka gona ka kotareng ya

mathomo, pele ga ge leuba le le thoma.

Dipalopalo tSa rena tSa bao ba sa Somego bjale di eme go palo ya godimodimo ya
30,8%.

Ka lebaka la magato a kimollo ao re a tsentSego tiriSong le go bula ekonomi ka
dikgato, re emetSe go bona tSoSoloSo ye maatla ka go thwaleng ga batho ka

mesomong ge ngwaga o eya mafelelong.

Ka ge re Somile go laola go phatlalatSwa ga baerase ye, gape re ile ra swanelwa ke
go tSea magato ao a kgethegilego a go thekga maAfrika Borwa a rena, go thusa

dikgwebo tSeo di lego mathateng le go SireletSa go iphedi$a ga batho.

Lenaneo la Kimollo ya tSa Leago le Ekonomi leo re le tsebagaditSego ka Moranang
ngwageng wo o fetilego ke kgato ye kgolo kudu ya go tsena seemo ka bogare ya

mohuta wa yona ka historing ya rena.

Le tsebagaditSe magato ao a jago boleng bja tShelete ye e ka bago R500 pilione —
goba tekano ye e ka bago 10% ya palomoka ya letseno la ka nageng — ka nepo ya

go fana ka tShelete thwii go malapa ao a hlokago kudu, go fana ka thekgo ya



meputso go basomi le go fana ka mekgwa ya mehutahuta ya kimollo go dikgwebo

tSeo di swerego bothata.

Palomoka ya batho ba 18 milione, goba palo ye e nyakilego go ba teetharong ya
setShaba, e hweditSe ditefelo tSa tShelete ya thuSo ya leago tSa tlaleletSo ka go

diriSa magato a.

Go akanywa gore thuSo ye ya tSa leago e hlatloSeditSe palo ya go feta batho ba
dimilione tSe hlano maemong ao ba ka kgonago go ithekela dijo, go realo e le go

thuSa go fediSa tlala ka nakong ya mathata a magolo.

Go fihla mo lebakeng le, tShelete ye e fetago R57 pilione ya thekgo ya meputso e
lefetSwe basomi ba go feta ba 4,5 milione ka go diriSa Setlamo seo se kgethegilego
sa Lebakanyana sa Kimollo ya BengmeSomo le Basomi sa Sekhwana sa

InSorentshe ya bao ba LahlegetSwego ke MeSomo (TERS).

TShelete ye e fetago R1,3 pilione e abilwe go thekga dikgwebopotlana le dikgwebo
tSa magareng.

Godimo ga fao, tShelete ye e fetago R70 pilione ya kimollo ya motShelo e

fokoleditSwe dikgwebopotlana tSeo di lego mathateng.

TShelete ye e ka bago R18,9 pilione e dumeletSwe go abelwa dikgwebo tSe 13 000

ka go diriSa Setlamo sa Kabo ya Dikadimo.

MaAfrika Borwa ao a rategago,

Ke lebaka leo le nyakilego go ba dikgwedi tSe nne go tloga mola ke emago fa pele
ga tulo ya mohlakanelwa ya Palamente ye go hlagiSa Leano la TsoSoloSo le

PusSetSosekeng ya Ekonomi.

MantSiboeng a lehono, re eme mo e se go dira ditshepiSo eupSa go bega ka ga

kgatelopele mabapi le phethagatSo ya leano la tsoSoloSo le ka ga dikgato tSeo re di

beilego pele tSeo re swanetSego go di tSea go busetSa kgolo sekeng le go hloma

mesSomo.

Go tloga mola re tsebagatSago semmus$o leano le, re ile ra lebelela kudu magato a

mane ao a beilwego pele a go tsena seemo ka bogare e lego:

go tsenya tiriSong lenaneokgoparara le legolo nageng ka bophara,

thatloSo ye kgolo ka botSweletSing bja ka nageng,

tlhohleletSo ya go thwala batho meSomong ka nepo ya go hlola meSomo le go

thekga go iphediSa ga batho, le

katoloSo ye kgolo ya bokgoni bja rena bja go fehla mohlagase.

Re tsebagaditSe gore re tlo tsenya tiriSong lenaneo le legolo nageng ka bophara.

Re be re tseba gore re kgone go fihlelela se re tla swanela ke go aga leswa
mabokgoni a tSa sethekniki gannyanegannyane ka gare ga mmuso ka nepo ya go

lokiSa le go laola dipotSeke tSe dikgolo tSa mananeokgoparara.

Mo lebakeng le re hlomile protSeke ya dipeeletSo go mananeokgoparara a mantshi a
go ja boleng bja R340 pilione ka diintastering tSa dinetweke tSa go swana le ya

enetsi, meetse, dinamelwa le dikgokagano ka megala.

Go aga go thomisSitSwe gomme kgatelopele e a dirwa ka diprotSekeng tSe mmalwa.
Go tloga mola re tsebagatSago ka ga Leano la Tso$oloSo le PusetSosekeng ya
ekonomi, re tsebagaditSe diprotSeke tSe kgolo tSe pedi tS8a madulo a batho tSeo di

tlago aba dintlo go malapa ao a nyakilego go ba a 68 000 ka profenseng ya

Gauteng.

DiprotSeke tSa go swana le tSe tS8a madulo a batho di rulagantSwe ka diprofenseng

tSe dingwe.

Mengwaga ye mebedi ye e fetilego, ke boletSe ka ga toro ya go aga ditoropokgolo
tSe diswa tSeo di tlago re kgontSha gore re kgaogane le peakanyo ya dikgoba yeo e

ilego ya dirwa ke mmuso wa kgethologanyo.

Ditoropo tSe diswa tSe tS8a ka morago ga mmuso wa kgethologanyo di sa

gopodiSiSwa ka mafelong a mmalwa ka mo nageng ya rena.

Lanseria Smart City, e lego toropokgolo ya mathomo ye mpsha yeo e tlogo agwa ka

go Afrika Borwa ya temokrasi, bjale e a phethagatSwa.

Sethalwa sa leanokgolo la toropokgolo ye ya sebjalebjale — yeo e tlogo ba legae go
batho ba magareng ga ba 350 000 go fihla go ba seripagare sa milione mo
mengwageng ye lesome ye e tlago — se phethilwe ka Dibatsela 2020 gomme bjale

se filwe setShaba gore se fe ditshwaotshwao ka ga sona.

Kgatelopele e a dirwa ka go diprotSeke tSe kgolo tSa meetse tSe mmalwa.

TSona di akaretSa Kgato ya 2A ya ProtSeke ya Dinoka tSa Mokolo le Crocodile, le

ProtSeke ya Meetse ya uMkhomazi.
Leano la PeeletSo ka go Mananeokgoparara le utolla diprotSeke tSa ditsela tSa go
bitSa boleng bja R19 pilione tSeo di akaretSago boikalo bja molokoloko wa ditsela tSa

ka Afrika Borwa.

Mosomo o tSwela pele go feleletSa peakanyo ya ditShelete ya mabapi le diprotSeke

tSe.

Methopo e beetSwe thoko go tSwa ka sekhwameng sa ditShelete go thekga go agwa

le go tsoSoloSa ditsela tSe kgolo tSa maphefo tSa N1, N2 le N3.

DiprotSeke tSe t8a mananeokgoparara di tla feleletSa ka tsoSoloSo ya intasteri ya

boagi le go hloma ga meSomo ye e hlokegago kudu.

Sekhwama sa Mananeokgoparara sa R100 pilione bjale se Soma ka botlalo.

Sekhwama se se tla kopanya methopo go tSwa ka ditSheleteng fao thekgo ya
ditShelete go tSwa ka lekaleng la phraebete le ka dihlongweng tSa tlhabollo e tlago
kopanywa.

Thekgo ya yona ye e dumeletSwego ya 2021 e fapafapane gomme e akaretSa
Lenaneo la Mananeokgoparara a Kago ya Dintlo tSa Madulo a Baithuti, leo le

ikemiSeditSsego go aba madulo go baithuti ba 300 000.

ProtSeke ye nngwe ye e dumeletSwego ke SA Connect, e lego lenaneo la go tsenya
tiriSong dikgokagano tSa inthanete ka dikolong, ka dipetlele, diteSeng tSa maphodisa

le ka mafelong a mangwe a mmuso.

Kgato ya bobedi yeo e beilwego pele ya leano la tsoSoloso ke go thekga tlhatlogo ye
kgolo ka botSweletSing bja ka nageng le go dira gore diromelwantle tSa Afrika Borwa

di kgone go goka bareki lefaseng ka bophara.

Se se tla hlohleletSa peeletSo ye kgolo ka lekala la phraebete ka moSomong wa

botSweletsi.
Se bohlokwa ka mo leanong le ke boikgafo bjo bo mpshafaditSwego go tSwa ka
mmusong, ka dikgwebong le ka mekgatlong ya basomi go reka ditSweletSwa tSa ka

nageng.

Boikgafo bjo bo swanetSe go feletSa ka tSweletSo ya ka nageng yeo e oketSegilego,

yeo e tlago feletSa ka tsoSoloSo ya intasteri ya rena ya botSweletsSi.

BadiriSani ba setShabeng ka moka bao ba kgathilego tema ka go Leano la

TsoSoloSo le PusetSosekeng ya Ekonomi, bjalo ka karolo ya rena ya kwano ya

setShaba, ba dumelelane go SomiSana mmogo go fokotSa go bota ga rena ga dithoto

tS8eo di tsenywago ka mo nageng ka 20% mo mengwageng ye e tlago ye mehlano.

Ba hlaotSe ditSweletSwa tSe 42 — go thoma ka makhura a go jewa go fihla go
feniSara, dino tSa dikenywa tSeo di tswakilwego, didiriSwa tSa batho tSa boitShireletSo
malwetSing, ditSweletSwa t3a tShipi le ditSweletSwa tSa go tSwa tikologong — tSeo di

ka hwetSwago ka mo nageng.

Ge re ka kgona go fihlelela nepiSo ya rena, re tlo kgona go katoloSa ekonomi ya rena
ya botSweletsi, yeo e tlago kgona go tsenya tShelete ye e fetago R200 pilione ka

letsenong la ka mo nageng la ngwaga ka ngwaga.

Mo ngwageng wo o fetilego, re ikgafile go hloma mmaraka o mogolo wa
dikgwebopotlana le go lebiSa ditSweletSwa tSa ka mo nageng tSe 1 000 tSeo di
swanetSego go rekwa go Dikgwebopotlana, go Dikgwebo tSa Magareng le go
Dikgwebo tSe Nnyane (di-SMME).

Ka ge leuba la corona le gapeleditSwe go tswalelwa ga molokoloko wa kabo ya
dithoto lefaseng ka bophara, re ile ra kgona go akgofisa lesolo le ge molokoloko wa

kabo ya dithoto o bulwa ka nageng.

Go fihla mo lebakeng le, Kabinete e dumeletSe go hlangwa ga Tlhako ya Melawana
ya go Reka Dithoto t8a ka Nageng yeo e NepisitSego di-SMME yeo e hlaotSego go

rekwa ga ditSweletSwa tSe 1 000.

Godimo ga fao, Kgoro ya Tlhabollo ya Dikgwebopotlana (DSBD) le Kgoro ya
Kgwebisano, Diintasteri le PhenkgiSano (DTIC) di thekga di-SMME go fihlelela
mebaraka ya ka nageng le ya boditShabatShaba.

Matsapa a a thekgwa ke mananeo ao a tiilego a thekgo ya botSweletsi.

Ka polelong ya SoNA ngwageng wo o fetilego, ke boletSe gore nepo ya rena ya go
hloma diintasteri e thekgwa ke maanomagolo a ka lekaleng le ka nepo ya go

tsoSoloSa le go godisa diintasteri tSe bohlokwa.

Maanomagolo a mane ao a phethilwego le ao a saenetSwego go fihla mo lebakeng
le —ao alego karolo ya kwano ya setShaba magareng ga basomi, dikgwebo, mmuso

le ditShaba — a SetSe a bile le seabe ka diintastering tSa tSona.

Ka go tsenya tiriSong ga Leanokgolo la Bolemi bja Dikgogo, intasteri ye e beeleditSe

R800 milione go hlatlosa tSweletSo ya dikgogo.

Afrika Borwa mo lebakeng le e tSweletSa dikgogo tSa tlaleletSo tSe milione beke ye

nngwe le ye nngwe.

Leanokgolo la Swikiri le saennwe ka nako ya dikiletSo tSa mesepelo, fao badiriSiba
ba bagolo ba swikiri ba tshepisitSego go reka bonyane 80% ya dinyakwa tSa bona

tSa swikiri go tSwa go balemi ba ka mo nageng.

Ka go dirisa leano le, ngwaga wo o fetilego o itemogetsSe tlhatlogo ka botSweletSing
bja ka nageng le go phuhlama ka go swikiri yeo e tsenywago ka mo nageng, gomme
se sa dira seemo se sekaone ka mo intastering ye yeo e thwetSego basomi ba

85 000.

Thekgo ya balemipotlana ba bathobaso e a hlatloSwa, fao e lego gore batSweletSi ba

bagolo ba dinomaphodi ba tshepiSitSego go katoloSa go reka ga bona kudu.
Go tloga mola go saenwago Leanokgolo la Diaparo, Dilogwa, Dieta le Mekgopha ka
Dibatsela 2019, intasteri ye e beeleditSe tShelete ye e fetago seripagare sa diranta

tSe pilione go katoloSa mafelo a tSweletSo a ka mo nageng, go akaretSwa di-SMME.

Re SomiSane mmogo le lekala la difatanaga go thuSa go fokotSa mathata ao a

bakilwego ke leuba le.

Ge ngwaga o fela, lekala le le hweditSe tekano ya 70% ya tSweletSo ya lona ya

tiwaelo ya ngwaga ka ngwaga, ka fase ga maemo a boima.

Mo bekeng ye e fetilego, Khamphani ya Difatanaga ya Ford e tsebagaditSe peeletSo
ya R16 pilione ka nepo ya go katoloSa lefelo la bona la tSweletSo ka Tshwane go tla

go dira mohuta wo o latelago wa bene ya Ford Ranger.

PeeletSo ye e tla thekga kgolo go dikgwebopotlana le dikgwebo tSa magareng tSe di

ka bago tSe 12 ka botdweletSing bja dikarolo tSa difatanaga.

Tekano ya tShelete ye e nyakilego go ba seripagare sa yeo e SomiSwago go reka
diterekere tSa go epolla mobu le go Soma ka karolong ya ka godimo ya meago ka
Lefelong leo le Kgethegilego la Ekonomi ka Tshwane mo kgatong ye go emetSwe
gore e tla abelwa di-SMME, e lego tShelete ya go lekana le R1,7 pilione ka go dibaka

tSa go reka.

Toyota e beeleditSe lefelo la yona la ka KwaZulu-Natal go thomiswa ka tSweletSo ya
mohuta o moswa wa difatanaga tSa go sepela ka mohlagase gore di tle di dirwe le

go lokollwa ka Afrika Borwa.

Se se latela ditsebiSo tSa peeletSo tSeo di dirilwego ke Nissan, Mercedes Benz le
Isuzu ka mafelong a tSweletSo ao a katolositSwego, t8eo ka moka ga tSona di
tiiSeletSsago maemo a Afrika Borwa bjalo ka mokgathatema wa lefase ka bophara ka

botSweletSing bja difatanaga.

Mo ngwageng wo, nepisSo ya rena e tlo ba go buSet3a intasteri ye seemong sa
tSweletSo ka botlalo, go tsenya tiriSong Sekhwana sa Bahlomi ba Dikgwebo ba
Bathobaso le go Soma ka sefala se seswa seo se katoloSitSwego sa go gweba ka

difatanaga le khonthinente ka moka.

Se e tla ba karolo ya matsapa a rena a mohlakanelwa a go thekga lekala la

botSweletsi.

Mo ngwageng wo, re tlo thoma go diriSa dibaka tSeo di tliSitSwego ke Lefelo la
KgwebiSano ya go se Lefelwe ya ka Khonthineteng ya Afrika (AfCFTA), leo le
thomilego go Soma ka la 1 Pherekgong, ka morago ga go amogelwa ga Kwano ya

Johannesburg ke AU.

AfCFTA e fana ka sefala go dikgwebo tSa Afrika Borwa go gola go tsena ka
mebarakeng go ralala le khonthinente, le gore Afrika Borwa e ipeye bjalo ka lefelo la

go putlela ka khonthinenteng.

Go rarolla bothata bja tlhokego ya tekatekano bjo bo tseneletSego, re swanetSe go
akgofiSa go tsenya tiriSong ga melawana ya mabapi le maatlafatSo ya bathobaso
ekonoming yeo e akaretS§ago bohle mabapi le go ba mong wa dithoto, taolo le go

sepediSa ekonomi.

Ngwageng wo o fetilego, mmuSo o dumetSe go thomiSa ka dikgwebisano le
dikhamphani tSeo di tlago phethagatSa maatlafatSo ya bathobaso ekonoming ka go

fetiSetS8a go ba mong wa dithoto go basomi ba tSona.

Ka Dibatsela ngwageng wo o fetilego, re ile ra swara Khonferentshe ya rena ya
boraro ya DipeeletSo ya Afrika Borwa ka nepo ya go lekodiSisa go tsenywa tiriSong
ga ditshepiSo tSa nakong ye e fetilego le go tSweletSa peeletSo ye mpsha ka

ekonoming ya rena.

Le ka fase ga maemo a boima a ekonomi, khonferentshe ya dipeeletSo e kgonne go
hwetSa tShelete ye e ka bago R108 pilione ka ditshepiSong tSa dipeeletdo tSa

tlaleletSo.
Mmogo le peeletSo ye e tiiSeditSwego go tSwa go dikhonferentshe tSe peditSe di
fetilego, mo lebakeng le re hweditse R773 pilione ka ditshepiSong t8a dipeeletSo go

fihlelela nepiSo ya rena ya mengwaga ye mehlano ya R1,2 thrilione.

Difeme di begile gore tShelete ye e ka bago R183 pilione e SetSe e tsene ka

diprotSekeng tSeo di holago ekonomi ya Afrika Borwa.

Se se laetSa gore naga ya rena e sa le lefelo leo le goketSago dipeeletSo go bobedi

dikhamphani tSa ka mo nageng le t8a moSe wa mawatle.

Re Somile go nolofatSa peeletSo ka go oketSa go ba bonolo go dira kgwebo, go

akaretSwa go dira gore go be bonolo go thoma kgwebo.

Mo ngwageng wo o fetilego, dikhamphani tSe diswa tSa go feta tSe 125 000 di ile t8a
ngwadiSwa ka sefaleng se seswa sa BizPortal, t8a fetS8a boingwai$o bja tSona fela ka

nako ya diiri tSe mmalwa ba le ka gae goba ka dikantorong.

Re dira gore go be bonolo go dikgwebo go dira kgwebo.

Kgato ya rena ya boraro yeo re e beilego pele ke tlhohleletSo ya go thwala batho

meSomong ka go hloma meSomo le go thekga go iphediSa ga batho.

Palo ya godimodimo ya meSomo e tla hlongwa ke lekala la phraebete ka

diintastering tSe mmalwa ge ekonomi e tsoga.

Re tSwela pele go Soma ka kwanong ya setShaba le lekala la phraebete ka nepo ya

go hloma seemo se sekaone kudu gore ba kgone go hloma meSomo.

Kwano ya rena le lekala la phraebete e theilwe go boikgafo bjo bo kweSiSegago bja

go godiSa ekonomi ya rena le go hloma meSomo.

Le ge go le bjale, lekala la setShaba le na le maikarabelo a go hlohleletSa tlhhomo ya
mesomo; bobedi ka go diri8a melawana ya lona le go diri8a dibaka tSa thwii t8a go

hloma meSomo.

TlhohleletSo ya Tlhomo ya MeSomo ka Mopresidente ke ye nngwe ya dikatoloSo tSe
bohlokwa kudu tSa go thwala setShaba meSomong yeo e sego ya ka ya bonwa ka
historing ya Afrika Borwa.

Mafelelong a Pherekgong ka 2021, dibaka tSa meSomo tSe di fetago tSe 430 000 di

be di SetSe di thekgwa ka go diriSa tlhohleletSo ye.

Dibaka tSe dingwe gape tSa meSomo tSe 180 000 mo lebakeng ba gare ka go dira

tshepediSo ya dikgopelo tSa meSomo.

Dibaka tSe t8a meSomo di ka mafapheng a thuto, bokgabo le setSo, ditirelo tSa
kgwebo ya lefase ka bophara, tlhabollo ya bana ba mengwaga ya ka fasana (ECD),

le bolemipotlana le bolemi bja go itSweleletsa.

Se se akaretSa mananeo a tikologo a go swana le go rema mehlare yeo e sego ya
tihhago, go tsoSoloSa mafelo a mehlaka, thibelo ya mello ya dihlaga, le go hiwekisa le

go bjala mehlare go ralala le mebasepala ka moka.

Mananeo a a mabapi le maphelo a mmakgonthe le go iphediSa ga mmakgonthe.

Palo ye e nyakilego go ba batho ba seripagare sa milione bjale ba hwetSa letseno,
ba hloma mabokgoni a maswa ebile ba tsenya letsogo go ekonomi ya setShaba sa

bona le ya ka mo nageng.

Re tSwela pele go thekga thomo ya meSomo ge fela e le gore go a hlokagala ge
mmaraka wa basomi o tsoSoloSwa, le ge re Soma gore re tSwetSe pele kgolo ye

maatla le yeo e tiillego ka lekaleng la phraebete.

Ka polelong ya SoNA ngwageng wo o fetilego, ge re fetola tlhohlo ye kgolo yeo naga
ya rena e lebanego le yona ya tlhokego ya meSomo go bafsa, ke tsebagaditSe gore
Setheo sa Tlhabollo ya Bafsa sa BosetShaba le Kgoro ya Tlhabollo ya
Dikgwebopotlana di tla fana ka thuSo ya maseleng le thekgo ya dikgwebo ka nepo

ya go thekga bahlomi ba dikgwebo bao e lego bafsa ba 1 000 mo matsatSing a 100.

Le ge e le gore lenaneo le le ile la swanela ke go fegwa lebakanyana ka lebaka la
dikiletSo tSa corona, le ge go le bjale le ile la kgona go fihlelela nepiSo ya lona ya
dikgwebo tSe 1 000 ka LetSatSi la Bafsa la BoditShabatShaba ka la 12 Phato 2020.

Se se fana ka motheo wo o tiilego go matsapa a rena a go thekga dikgwebo tSe

15 000 tSeo di sa thomago ka ngwaga wa 2024.

Mo ngwageng wo o fetilego, re boletSe gore re tlo hloma Netweke ya BosetShaba ya

Taolo ya Ditsela ka nepo ya go fana ka thekgo le dibaka go bafsa go ralala le naga.

Ke nyaka go hlohleletSsa mofsa yo mongwe le yo mongwe wa moAfrika Borwa go ba
gotee le batho ba go feta ba 1,2 milione bao ba SetSego ba le ka mo netwekeng ye,

gomme ba tSeye kgato ye e latelago ya go fihlelela bokamoso bjo bokaone.

Go mathata a mantsi ao batho ba rena ba ilego ba itemogela ona mo ngwageng wo
o fetilego, go SitiSwa ga dikolo go tliSitSe morwalo o mogolo go baithuti, go barutisi le

go malapa.

Ka ntle le se, baile ba kgotlelela.

Ke seo re se beilego pele mo ngwageng wo go hwetSa nako yeo e re lahlegetSego le
go kaonafatSa dipoelo tSa thuto, go thoma go barutwana ba mengwaga ya ka tlase

go fihla dikolong tSe di phagamego le ka go thuto le tlhahlo tSa godingwana.

Kgato ya bone yeo re e beilego pele ya Leano la TsoSoloSo le PusetSosekeng ya

Ekonomi ke go katoloSa ka pejana bokgoni bja go fehla mohlagase.

Go busetSa Eskom seemong sa go phethagatSa moSomo wa yona le go maemo a
ditsheletSe a makaone le go akgofiSa tshepediSo ya yona ya peakanyoleswa ke selo

se bohlokwa go maikemisetSo a.

Eskom e beakantSwe leswa ka dikarolo tSe tharo tSe di aroganego e lego karolo ya

go fehla mohlagase, ya phetiSetSo ya mohlagase le phatlalatS5o ya mohlagase.

Se se tla bea metheo ya lenaneo la mohlagase leo le Somago gabotse, la

sebjalebjale le leo le nago le bokgoni.
Eskom e ba le kgatelopele ye kgolo ka go tokiSo ya yona yeo e tseneletSego le

mananeo a yona a go kgona go phethagatSsa moSomo ka nepo ya go kaonafatSa go

botega ga dinamelwa tSa yona tSa go rwala malahla.

Re SomiSana mmogo le Eskom ka ga ditShiSinyo tSa go kaonafat§a maemo a yona a
ditShelete, a go laola sekoloto sa yona le go fokotSa go bota ga yona go thuso ya

ditShelete tSa mmuso.

Se se nyaka tekodiSiSoleswa ya lenaneo la yona la tefiSo ya mohlagase go netefatSa
gore le laetSa ditshenyegelo ka moka tSe di kwagalago le magato a go rarolla

bothata bja sekoloto sa mebasepala.

Ka Manthole 2020, mmuso le badiriSani ba yona ba setShabeng ba saenetSe Kwano
ya Eskom le SetShaba yeo e sego ya ka ya bonwa, yeo e hlagiSago magato ao a
hlokagalago ao re swanetSego go a tSea, re le mmogo le ka borena re nnoSi bjalo ka
bakgathatema, ka nepo ya gore re fihlelele dinyakwa tS§a mohlagase tSa ka mo

nageng mo lebakeng le le ka moso.

Mo ngwageng wo o fetilego, re tSere magato a go oketSa bokgoni bja go fehla
mohlagase ka tShoganetSo le kudu godimo ga mohlagase woo o tSweletSwago ke

Eskom:

e Kgoro ya Methopo ya Diminerale le EnetSi e tla re mo nakong ye e sa fetSego
pelo ya tsebagatSa bao ba atlegilego ka phenkgiSanong ya dikgopelo tSa go
tSweletS8a mohlagase wa dimekawate (MW) tSe 2 000 tSa mohlagase wa

tShoganetso.

e Melawana ye e hlokagalago e fetoSitSwe gomme dinyakwa di hlatholletSwe
mebasepala go reka mohlagase go batSweletSi ba mohlagase bao ba ikemego.
Mananeo a a hlongwa ka nepo ya go thekga mebasepala yeo e nago le

maswanedi.

e Mmuso mo nakong ye e sa fetSego pelo o tla thomiSa ka go reka tekano ya
tlaleletSo ya 11 800 MW ya mohlagase go tSwa go mohlagase wa go Somiswa
leswa, go gase ya tlhago, go polokego ya dipeteri le malahla go sepelelana le

Leano leo le KopantSwego la Methopo la 2019.

Ka ntle le moSomo wo, Eskom e akanya gore, ka ntle le mohlagase wa tlaleletSo, go
tla ba le tlhaelelo ya kabo ya mohlagase ya magareng ga 4 000 le 6 000 MW mo
mengwageng ye e tlago ye mehlano, ge diteSe tS8a mohlagase wa go fehiwa ka

malahla ditla be di fihla mafelelo a bophelo bja tSona.

Bjalo ka karolo ya magato a go rarolla thaelelo ye, re tla re mo dibekeng tSe di tlago
ra kgopela ditshiSinyo tSa 2 600 MW go tSwa go baabi ba mohlagase wa go fehla ka
phefo le letSatSi bjalo ka karolo ya Bid Window 5.

Se se tla latelwa ke phenkgiSano ye nngwe ka Phato 2021.

Ditshekatsheko tSe di sa tSwago go dirwa di SiSinya gore go nolofatSa dinyakwa tSa
dilaesentshe go diprotSeke tSe diswa tSa go fehla mohlagase go ka bulela go fihla go
5000 MW ya bokgoni bja tlaleletSo le go thuSa go nolofatSa seabe sa go weSwa ga

mohlagase.

Ka fao re tla feto$a Setule ya 2 ya Molao wa Taolo ya Mohlagase, wa 2006 (Molao
wa bo 4 wa 2006) mo dikgweding tSe di tlago tSe tharo ka nepo ya go oketsa
mellwane go aba dilaesentshe mabapi le go fehla mohlagase ka fao go

kopantSwego.

Se se tla akaretSa go reriS8ana le bakgathatema ba bohlokwa legatong leo go lona
mollwane o moswa o swanetSego go bewa le go feleletSa ga ditlhhako t3e di

hlokegago tSa go kgontSha se.

Eskom e SetSe e thomiSitSe ka moSomo wa go diriSa ditshepediSo tSe tSa kgwebo le
tS8a sethekniki go dumelela bokgoni bjo bja sethekniki go mothopo wa kabo ya

mohlagase ka ntle le titelego ye e sa nyakegego.

Ge re diriSa methopo ka moka yeo re nago le yona go thekga go tsoSoloSwa ga
ekonomi, re ka se lahlegelwe ke taba ya seo phetogo ya tlelaemete e se tliSago go
lephelo la tikologo ya rena, go tlhabollo ya ekonomi ya setShaba le go kgolo ya

ekonomi.

Ka fao, le ge go le bjale, go Somela go phethagatSa boikgafo bja rena ka fase ga
Kwano ya Tlhako ya Mokgatlo wa Dinagakopano ka ga Phetogo ya Tlelaemete le
Tumelelano ya yona ya Paris yeo e akaretSago go fokotSwa ga mesSi ya digase tSa

lefaufaung.

Eskom, e lego yona ye kgolo kudu yeo e ntShago mesi ya lefaufaung, e tshepisitSe
go fihlelela seemo seo go sona e ka se hiwego e ntSha mesi ka ngwaga wa 2050 le

go oketSa bokgoni bja yona bja go tSweletS8a mohlagase wa go diriSwa leswa.

Eskom e tla be e lebeletSe go diriSana le babeeletSi ka nepo ya go beakanya leswa

le go maatlafatSa leswa karolo ya dinamelwa tSa yona tSa go rwala malahla.

Se se tla dirwa ka tsela yeo e hlohleletSago peeletSo, bokgoni bja ekonomi ya ka
nageng le botSweletSi bja ka nageng, bjalo ka karolo ya phetogo ye e akaretSago
bohle.

MosSomo wa rena ka ga phetogo ya tlelaemete o tla hlahiwa ke Khomisene ya
Kgokaganyo ya Mopresidente ka ga Phetogo ya Tlelaemete, yeo e tlogo kopana la

mathomo mo kgweding ye.

KhomiSene ye e tlo Soma ka leano la phethogo ye e amago bohle go ya go ekonomi

yeo e tSweletSago khapone ye nnyane le setShaba seo se kgotlelelago tlelaemete.

Re tlo fihlelela dikelo t5a godimo tSa kgolo le go hlongwa ga meSomo ge re sa

tsenye tiriSong dipeakanyoleswa tSa ekonomi.
Dipeakanyoleswa tSe di a hlokagala gore re fokotSe ditshenyegelo le mapheko a go
tsena, go oketSa phenkgiSano, go hlohleletSa peeletSo ye mpsha le go hloma

sekgoba sa bao ba tsenago ka mmarakeng.

MoSomo wo o laolwa ka go diriSa Lesolo la Vulindlela, leo le akaretSago sehlopha sa

ka Kgorong ya DitShelete ya BosetShaba le sa ka Kantorong ya Mopresidente.

Lesolo la Vulindlela le lebeletSe kudu dipeakanyoleswa ka makaleng a mohlagase,
meetse, dikgokagano tSa megala le dinamelwa, gammogo le dipeakanyoleswa go

tiriso ya visa le go tSa bofaladi.

Go phethwa ga khudugelo go kgaso ya titSithale go bohlokwa go bokgoni bja rena

bja go diriSa gabotse dibaka tSe ntSi tSeo di hlagiSwago ke mehuta ya theknolotsi.

Ka morago ga go ditelega makga a mmalwa, re tla thomi$a ka go tima
ditheransemithara tSa rena tSa dithelebiSene tSa dieriale ka dikgato go thoma
kgweding ye e tlago.

Go letetSwe gore tshepedi$o ye, yeo e tlago dirwa ka diprofense, e tla phethwa

mafelelong a Hlakola ka 2022.

TshepediSo ya go aba dilaesentshe tSa sepekthramo sa nyakego ye kgolo e

maemong a phagamego.

Re holofela gore go tSewa ga magato a semolao ao a tSwelago pele mabapi le taba

ya go aba dilaesentshe go tla fana ka bonnete bja t8a semolao le gore go ka se

ditele tshepediSo ya fantisi ya sepekthramo.

Ka lekaleng la meetse, re Soma ka Lesolo la Vulindlela go netefatS8a gore dikgopelo

tS8a dilaesentshe tS8a meetse di a phethwa ka dinako tSeo di buSeleditSwego tSa

matSatsi a 90; le go tsoSoloSa mananeo a Meetse a go se Nwege le a Meetse a go

Nwega ka nepo ya go maatlafatSsa go hlokomela boleng bja meetse.

Re tlo feleletSa le go tsenya tiriSong Leano leo le buseleditSwego la Theko ya
Meetse ao a sego a hiwa a Somiswa, le go akgofisa go hlongwa ga setheo sa

bosetShaba sa mananeokgoparara a methopo ya meetse.

Bokgoni bja rena bja go phenkgiSana ka mebarakeng ya lefase ka bophara go

laolwa ke go Soma gabotse ga maemakepe a rena le netweke ya ditimela.

Re bea leswa Durban bjalo ka lefelo le legolo la boemakepe la Seripagare sa Borwa

gomme Ngqura ye e hlabollwago bjalo ka theminale ya dikhontheina ya boikgethelo.

Tsela ya ditimela go t8wa ka Gauteng e a katoloSwa go kgontSha go romelwa ntle ga
difatanaga ka go dirisa Port Elizabeth.

A ke magato a bohlokwa a go sepetSa merwalo gore e se hiwe e sepetSwa ka
difatanaga gomme e sepetdwe ka ditimela le go oketSa go kgona go phenkgiSana ga

lenaneo la rena la ditimela.

MosSomo o gare o a dirwa le dikgoro tS8a maleba ka nepo ya go beakanya leswa tiriSo

ya rena ya visa le ya bofaladi go goketSa mabokgoni le go godi$a lekala la boeti.

Ge go tSea maeto a boditShabatShaba go thoma go tsoSoloSwa ka lebaka la tShitiSo
ya corona, re phethagatSa kabo ya di-Visa tSa elektroniki ka botlalo go baeti go tSwa

ka China, India, Nigeria, Kenya le ka go dinaga tSe dingwe tSe 10.

Lenaneo leo le buseleditSego la mabokgoni a bohlokwa le tla phatlalatSwa ke Kgoro
ya Merero ya Selegae gore setShaba se fe ditshwaotshwao ka lona, mo bekeng e
tee, go netefatSa gore kgatiSo ya mafelelo e laetS8a mabokgoni ao a hlokwago ke

ekonomi.

Kgatelopele yeo Lesolo la Vulindlela le SetSego le e dirile, le thekgo yeo e e
hweditSego go ralala le mmusSo, e laetSa gore re tloga re ikemiSeditSe kudu ka ga

peakanyoleswa.

Re tlo tSwela pele go Soma bosSego le mosegare re sa fele maatla ka nepo ya go
hloma ekonomi ya sebjalebjale, yeo e Somago gabotse le ye e nago le bokgoni yeo

e buletSwego kudu maAfrika Borwa ka moka.

Go thekga tshepedi$o ya rena ya peakanyoleswa, Lekgotla la Mopresidente la
Dikgwebo tSa Mmuso (di-SOE) le hlagisitSe dipeakanyoleswa tSeo di kweSiSegago
tSeo di tlago kgontSha dikhamphani tSe tSa setShaba tSe bohlokwa go phethagatSa

moSomo wa tSona wa kgolo le tlhabollo.

Melao yeo e akaretS8ago mehuta ka moka ya dikhamphani t§a mmuso e tla alwa ka
Kabineteng mo ngwageng wo wa ditShelete le ka Palamenteng ngwageng wa

ditShelete wo o tlago.

MokgwatshepediSo wo o swanago wa di-SOE o tsenywa tiriSong mo ngwageng wo
wa ditShelete, gomme wona o tla netefatSa gore go ba le pusSo ya go lekanetSwa,
taolo ya ditShelete le thako ya phethagatSo ya moSomo tSe di swanago go di-SOE

ka moka.

MeSomo yeo e filwego di-SOE ka moka e lekodiSiSwa leswa go netefatSa gore e

arabela dinyakwa tSa naga le go phethagatSwa ga Leanotlhabollo la BosetShaba.

Ka kgabagareng ya tshenyo ya ekonomi ye e bakilwego ke corona, lekala la temo la

Afrika Borwa le Somile gabotse kudu.

Ka 2020, re bile naga ye kgolo kudu ya bobedi ya go romela dinamune dinageng tSa
ka ntle, fao go bilego le kgolo ye maatla ya go romela ntle beine, lefela, dimake,

dikenywa tSe hlohloregago le mmoba.

Maemo a boso a makaone ka 2020 le mathomong a 2021 a ra gore lekala la temo

go na le kgonagalo ya gore le tla gola mo nakong ye e tlago.

Se se fana ka sebaka sa gore go be le tiriSano ye e tSwelago pele magareng ga
lekala la setShaba le la phraebete ka temong ka nepo ya go tSwetSa pele diphetogo

le go netefatSa gore go ba le kgolo ya go ya goile.

Ke sebaka sa go akgofiSa kaboleswa ya naga ka go diriSa ditlabelo tS8a mehutahuta
tSa go swana le puSetSo ya naga le go tSeelwa naga ka nepo ya go thekga tSweletSo

ya temo.

Go fihla mo lebakeng le, mmuSo o abile leswa dihekthara tSe di fetago tSe dimilione
tSe hlano tSa naga, tSeo di bopago palomoka ya dipolasa tSe 5 500, go baholegi ba
go feta ba 300 000.

Se ke tlaleletSo go tshepediSo ya puSetSo ya naga, yeo e hotSego batho bao ba
dirago dikgopelo tSa go buSetSwa naga ba go feta ba dimilione tSe pedi gomme sa

feletS8a ka go fetiSetSwa ga dihekthara tSe di ka bago tSe 2,7 milione.

Gape re lebeletSe mananeo a go thusa balemipotlana le balemi bao ba sa
tSwelelago gore ba fihlelele mebaraka, go hlabolla mabokgoni go ralala le lekala ka
moka la kabo ya ditSweletSwa tSa temo le go oket3a palo ya balemi ba kgwebo ba

bathobaso.

Ka ngwageng wa ditShelete wo o tlago, re tlo hloma setheo sa peakanyoleswa ya

naga le bolemi gore se akgofiSe peakanyoleswa ya naga.

Tirelo ya SetShaba e laolwa ke mmuso, gomme tlhhokego ya sephrofeSenale ga e

ame fela kabo ya ditirelo; e senya gape le tshepo ya setShaba.

Go tSwetSa pele go botega, maitshwaro a makaone le seriti ka go Tirelo ya SetShaba

go bohlokwa ge e le gore re tlo aga mmuso wo o nago le bokgoni.

Ka go dirisa Sekolo sa BosetShaba sa Mmuso, re tSwela pele go fana ka mananeo a
dithuto le a tlhahlo go bahlankedi ba mmu$o go thoma maemong a mathomong go

fihla go bolaodi bja maemo a godingwana le go Khuduthamaga.

Ka Diphalane ngwageng wo o fetilego, ke saenetSe ditumelelano tSa phethagatSo ya
mesSomo le Ditona t8a Dikgoro ka moka, tSeo mo lebakeng le di phatlaladitSwego

inthaneteng.

Se se tla kgontSha boikarabelo le phethagatSo ya moSomo ye e nago le nepiSo ka

maloko a Khuduthamaga.
Re sa le gare ka go aga tirelo ya setShaba ye e nago le bokgoni le ya

sephrofeSenale yeo e phethagatSago thomelo ya yona ebile e nago le boikarabelo
go batho ba Afrika Borwa.

27



Re tSwela pele ka matsapa a rena a go maatlafatS8a mananeokgoparara a mmuso
wa selegae le go akgofisa kabo ya ditirelo ka go diriSa Mokgwa wa Tlhabollo ya
Dilete.

Mokgwa wo o dira gore makala ka moka a mararo a mmuso a nepiSe go dilo tSe
bohlokwa tSeo di beilwego pele le go tsenya tiriSong ga diprotSeke tSe bohlokwa tSeo

di nago le seabe se segolo.

Ka go diriSana le badiriSani ba rena ba setShaba le ba phraebete, mmuso o tsenya
tiisong mehutahuta ya magato ka nepo ya go thekga mebasepala go rarolla bothata
bja kabo ya ditirelo ye e sa lekalekanego le ye e sa swanego ka makaleng a go

swana le la kabo ya meetse, kago ya mananeokgoparara le tokiso.

Re lebeletSe kudu go thwala bahlankedi bao ba nago le maswanedi a maleba
maemong a pusoselegae go netefatS8a gore go ba le taolo ye e Somago gabotse le

kabo ya ditirelo.

Ge re lokiSetSa dikgetho tSa mebuSoselegae, tSeo di tlogo swarwa mo ngwageng
wo, re tla swanela ke go fetogela go maemo ao a tliSwago go rena ke corona go
netefatSa gore batho ba naga ye ba ka kgona go tSea sephetho sa gore ba emelwa

ke bomang ka mo maemong a bohlokwa a mmuso.

MaAfrika Borwa ao a rategago,

BomenetSa ke ye nngwe ya ditshitiSo tSe kgolo tSa kgolo le tlhhabollo ya naga.

Dikutollo tSeo di dirwago ka go KhomiSene ya DinyakiSiSo ya Zondo di bea nyanyeng

bogolo bja go goga mmuso ka nko le bomenetSa bjo bo amanago le gona.

Bohlatse bjo bo fiwago ka khomiSeneng bo laeditSe gore tshepediSo ya toka go

bosenyi e ile ya SitiSwa le go fetSwa maatla.

Ka fao, le ge go le bjale, se bohlokwa ke gore re tSwetSe pele lebelo la matsapa a go

aga leswa ao re thomilego ka ona mo mengwageng ye e fetilego ye meraro.

Go bile le kgatelopele ye kgolo ya go feto$a ditheo tSa phethagatSo ya molao.

Maemo a bohlokwa a boetapele a tladitSwe ke diphrofeSenale tSeo di nago le

bokgoni, tSeo di nago le maitemogelo le tSeo di tshephagalago.

Go na le tiriSano le kabelano yeo e kaonafetSego ya methopo magareng ga ditheo
tS8a phethagatSo ya molao, gomme se se kgontSha mokgwa wo o kopantdwego kudu

go dinyakiSisSo le go bosekisi.

Re thomisitSe ka go tsenya tiriSong ga Leano la BosetShaba la TwantSho ya
Bomenetsa, leo le beago motheo wa phetolo ya bomenetSa wa setShaba ka

kakaretSo le wo o kopantSwego.

Mo nakong ye e sa fetSego pelo re tlo thwala maloko a Lekgotla la BosetShaba la
KeletSo mabapi le TwantSho ya BomenetSa, leo e lego sehlongwa sa makala a
mant3i seo se tlago hlokomela go tsenywa tiriSong le go hloma sehlongwa seo se

ikemego sa semolao sa twantSho ya bomenetSa seo se begago go Palamente.

Ge dipego di thoma go tSwelela mo ngwageng wo o fetilego ka ga kgonagalo ya
tsogolekobong le bomenetSa ka go rekeng ga didiriSwa le ditirelo t§a go amana le
corona, re ile ra tSea kgato ka pela gore re thibele ditiro tSe, go nyakisiSa dipelaelo

ka moka le go tSeela magato bao ba rwelego maikarabelo.

Re hlomile lekala la kopano, leo le kopanyago ditheo ka moka tSa phethagat$o ya

molao gore di abelane tshedimoSo le methopo.

Lekala le la kopano le iSitSe melato ye mentSi kudu kgorong ya tsheko gomme le

kgonne go lota goba go hwetSa dimilione tSa diranta tSa ditShelete tSa setShaba.
Lekala la DinyakiSiSo tSeo di Kgethegilego (SIU) le dumeletSwe go nyakisSisa

dipelaelo t8a maitshwaro ao a sego molaong mabapi le go reka ga ditlabelo tSa

corona ke dihlongwa tSa mmuso ka moka ka nakong ya Masetlapelo a BosetShaba.

Ka ge e begile mo bekeng ye e fetilego, SIU e phethile dinyakiSiSo ka ga dikonteraka

tSe 164 tSeo di bitSago palomoka ya tShelete ya boleng bja R3,5 pilione.

Ka tlhagiSong ye bohlokwa ya go phethagatsa go ba pepenenengle boikarabelo,
Molao wa mabapi le Thekgo ya DitShelete go Mekgatlo ya Dipolotiki, wa 2018

(Molao wa bo 6 wa 2018) o tla thoma go Soma ka la 1 Moranang ngwaga wo o tlago.

Se se tla laola thekgo ya ditShelete go mekgatlo ya dipolotiki ka setShaba le ka
lekala la phraebete. Magareng ga dilo tSe dingwe, o nyaka gore go tsebagatSwe
ditShelete tSeo di abelwago mekgatlo ya dipolotiki ebile o hloma dikhwama tSe pedi
tSeo di tlago kgontSha mekgatlo ya dipolotiki ye e emetSwego ka palamenteng go

phethagatSsa mananeo a ona.

Bosenyi le dikgaruru di tSwela pele go nyatSa maikutlo a batho ka ga polokego le

tShireletsSo.

Go lwantShana le bosenyi go bohlokwa go katlego ya go boela sekeng ga rena.

Bosenyi bja go swana le bohodu bja mathale, go senywa ga mananeokgoparara a
diporo, go ipha naga, go SitiSa mananeo a kago le ditlhaselo tSa baotledi ba dilori di

SitiSa tiragalo ya ekonomi le go nyefiSa peeletSo.

Re tSere magato ebile re tla tSwela pele go thibela bosenyi le go tSeela magato bao

ba rwelego maikarabelo go ya ka molao.

DihlophatShomo di hlomilwe ka diprofenseng tSe mmalwa go Somana le

seatlapotleng le dikgaruru mafelong a ditiragalo tSa ekonomi.

Re akgofisa go tsenywa tiriSong le go kgontSha ga Setheo sa Taolo ya Mellwane ya
naga ka nepo ya go lwantSha bafaladi bao ba sego molaong le bosenyi bja go

putlaganya mellwane.

Go fediSa dikgaruru tSa bong (GBV) go bohlokwa ge re ka ipotSa gore re setShaba

seo se theilwego go tekatekano le go tlhokego ya kgethologanyo ya bong.

Ge ke tsebagatSa semmusSo Leano la Togamaano la BosetS8haba ka ga Dikgaruru
tS8a Bong le Polao ya Basadi (GBVF) ka Moranang ngwaga wo, ke dirile tshepi$o go
basadi ba naga ye gore re tlo matlafatSa TshepediSo ya Toka go Bosenyi ka nepo ya
go thibela gore ba se ke ba sotlwa gape, le go netefatS8a gore badirabosenyi ba

lebana le toka.

Go phethagatsa se, dikarolo tSe tharo tSa molao di tsebagaditSwe ka Palamenteng
ngwageng wo o fetilego go dira gore tshepediSo ya toka go bosenyi e Some gabotse
kudu go lwantSha GBV.

Go netefatSa gore badirabosenyi ba a golegwa, re fihlelela katlego go fokotSeng ga

tShalelomorago ka melatong ya GBV.

Re tSwela pele go fana ka tlhhokomelo le thekgo go batSwasehlabelo ba GBV.

Ka polelong ya SoNA mo ngwageng wo o fetilego, ke boletSe gore re tla bea pele

maatlafatS§o ya basadi ka ekonoming.

Ngwageng wo o fetilego, Kabinete e dumeletSe molawana wa gore 40% wa go reka

dithoto ga setShaba e swanetSe go ya go dikgwebo le dihlongwa tSa basadi.

Dikgoro t8e¢ mmalwa di thomile go tsenya tiriSong molawana wo ebile di fihlelela

kgatelopele.

Mo bekeng ye e fetilego, re tsebagaditSe gape Sekhwama se bohlokwa sa Phetolo

mabapi le GBVF seo se etilwego pele ke lekala la phraebete.

Dikhamphani t§e mmalwa tSa Afrika Borwa le bafani ba lefaseng ka bophara ba dirile

ditshepiSo tSa go fiha go boleng bja R128 milione.

Mo mengwageng ye e tlago ye meraro, mmuso o tla aba tShelete ye e lekanago R12
pilione ka nepo ya go tsenya tiriSong dikarolo tSa mehutahuta tSa Leano la

Togamaano la BosetShaba.

GBYV e tla fela ge fela yo mongwe le yo mongwe a rwala maikarabelo a go dira seo
ka magaeng a bona, ka ditShabeng tSa bona, ka mafelong a bona a meSomo, ka

dikerekeng le ka dikolong.

Go swana le ka tsela ye, re swanetSe go fa Sedi go merero yeo e amago bana, go
akaretSwa go kaonafatSa go itokiSetSa ga dikolo, peakanyo le thekgo ya ditShelete
go ECD, tShireletSo kgahlanong le malwetSi ao a ka kgonago go thibelwa,
peakanyoleswa ya melawana mabapi le go phela gabotse ga bana le go fokotSa

dikgaruru kgahlanong le bana.

Mo ngwageng wo o tlago, re tlo tSwela pele ka matsapa a go fana ka dibaka tSe
kgolo go batho bao ba phelago ka bogolofadi ka nepo ya gore ba kgone go kgatha

tema ka ekonoming le ka setShabeng ka kakaretSo.

Ge re dutSe re aga leswa ekonomi ya rena ka kgabagareng ya leuba, go a hlokagala
gore re tSwele pele —ka go diriSa seo re nago le sona — go fana ka thekgo go

dikgwebo le go batho bao ba tSwelago pele go amega kudu.

Dikgwebo ka makaleng a mmalwa a sa swere bothata gomme malapa a mantsi a
tSwela pele go hlaka le ge mmaraka wa meSomo o boela sekeng

gannyanegannyane.

Mo dikgweding tSeo di fetilego tSe mmalwa, re bile le dipolediSano tSeo di tSwelago
pele le badiriSani ba rena ba setShabeng ka dikgwebong, ka basoming le ka
mekgatlong ya setShaba, bao ba SiSintSego gore go katoloSwe tSe dingwe tSa thekgo

ya leago le ya ekonomi.

Ka fao, re tSere sephetho sa go katoloSa ThuSo ya DitShelete t§8a Mmuso ye e

Kgethegilego ya mabapi le corona ya R350 ka dikgwedi tSe dingwe tSe tharo.

Se se laeditSe gore se Soma gabotse le gore ke kgato ye e Somago gabotse ya
lebaka le lekopana ka nepo ya go fokotSa seabe sa ka pela go iphediSeng ga

maAfrika Borwa ao a hlokago.

32



Re tSere gape sephetho sa go katoloSa kholego ya COVID-19 TERS go fihla ka la

15 Hlakola 2021, go fela makala ao a ilego a palela ke go bula le go Soma.

Maemo a dikatoloSo tSe le makala ao a tlogo akaretSwa a tlo tsebagatSwa ka
morago ga go reriSana le badirSani ba setShabeng ka Lekgotleng la BosetShaba la

Tlhabollo ya Ekonomi le Basomi.

Kgoro ya Matlotlo a BosetShaba e tla diriSana le badiriSani ba yona le bakgathatema
ka ga dikaonafatSo tSa Setlamo sa TiiSetSo ya Kadimo gore e kgone go rarolla
bokaone seemo sa di-SMME le dikgwebo tSe dingwe ge di katana le go boela

sekeng.

Re tla Somisana le badiriSani ba setShabeng go netefatSa gore magato a le a

mangwe a fana ka kimollo go bao ba di hlokago kudu.

MaAfrika Borwa ao a rateago,

Go swana le ge mollo wo Soro o tlisa bophelo bjo boswa go malewaneng wa ka
nageng ya rena, mathata a ke sebaka sa go aga Afrika Borwa ye e fapanego ye
kaone.

Go aga leswa naga ya rena go nyaka matsapa a rena ka moka.

Go nyaka gore Afrika Borwa e rwale maikarabelo le gore e kgathe tema ya yona.

A re Someng mmogo bjalo ka mmuso, bjalo ka kgwebo, bjalo ka basomi, bjalo ka
mekgatlo ya dipolotiki le bjalo ka setShaba ka moka go fediSa marope a le go hloma

motheo wo moswa.

Godimo ga tSe ka moka, a re buSetSeng naga ye go metheo yeo e theilwego ka

yona.

Ka letSatSi leo a lokollwago ka lona, mengwaga ye 31 ye e fetilego, Madiba o ile a
fana ka polelo ya gagwe ya phatlalatsa mo Motsekapa, fao a ilego a gopotSa
maAfrika Borwa gore go na le mat$atSi a boima pele ga rena, le gore ntwa e kgole le

go fenywa.

Madiba o rile:

“Bjale ke nako ya go maatlafatS8a Ntwa ka mahlakoreng ka moka.”

“Go nyefiSa matsapa a rena mo lebakeng le e tla ba phoSo yeo meloko ye e

tlago e ka se kgonego go re swarela.”

Ge re bala tshenyegelo ye kgolo go setShaba sa rena mo ngwageng wo o fetilego, re

ka goketSwa gore re felelwe ke tshepo.

Eupsa re ka kgona go feta mo seemong se. Ka gobane re setShaba sa bagale.

Ga ke bolele ka bohwa bjo bo kgahliSago bjo re bo tlogeletSwego ke bagale ba Ntwa
ya Tokologo, eupSa ke bolela ka ga bagale ba ka mehla bao ba lego gareng ga rena,
bao ba Somago ka maatla letSatSi le lengwe le le lengwe go tliSa dijo ka gae, go dira
gore dikhamphani di dule di Soma, le go fana ka thekgo, go thusa le go hlokomela

batho ba rena.

Ke kgotlelelo ya lena yeo e tlago thuSa naga ye go boela sekeng.

Godimo ga ditlhohlo tSe ntSi tSeo di tshwenyago batho ba rena, re kwele gore
Mohlomphegimogolo Kgosi Goodwill Zwelithini o be a sa phele gabotse mo

matSatSing ao a sa tSwago go feta le gore o amogetSwe sepetlele.

Ke rata go lebiSa ditakaletSo tSa ka gore Mohlomphegimogolo Kgosi Goodwill

Zwelithini ka Bhekuzulu a fole ka pela.

Dikgopolo le dithapelo tSa rena di lebiSwa go ba Lapa la Kgosi le go setShaba sa

Mazulu mo nakong ye.

Ke tumo ya rena ka moka gore /Isilo Samabandla Wonke a boele go bophelo bjo

bokaone mo nakong ye e sa fetSego pelo.

Ge re itokiSet3a leeto le boima leo le lego pele ga rena, re ka hwetSa maatla go tSwa

go sereto seo se kgahliSago sa Maya Angelou seo se bitSwago, Still | rise.

O ngwadile are:

Out of the huts of history’s shame

I rise

Up from a past that’s rooted in pain

I rise

I’m a black ocean, leaping and wide,
Welling and swelling | bear in the tide.
Leaving behind nights of terror and fear
I rise

Into a daybreak that’s wondrously clear

I rise

Bringing the gifts that my ancestors gave,
I am the dream and the hope of the slave.

I rise I rise I rise.

Batho ba Afrika Borwa, ke naga ya lena yeo e ipiletSago go lena go emelela.

A re yeng pele mmogo go tekatekano, go kgolo, go seriti le go boela sekeng.

A Modimo a SegofatSe Afrika Borwa a SireletSe barwa le barwedi ba yona.

Ke a leboga.

